
OʻRGATUVCHI VIDEO DARSLARNING YARATISHGA 

MOʻLJALLANGAN DASTURIY TA’MINOT 

Oʻroqova Sharofat Bahodir qizi-Nizomiy 

nomidagi TDPU Axborot texnologiyalari 

kafedrasi katta oʻqituvchisi 

Qayimova Durdona Baxodir qizi-Nizomiy 

nomidagi TDPU Axborot tizimlari va 

texnologiyalari 2-bosqich talabasi 

Oʻrgatuchi video darslarni yaratishga moʻljallangan bir qancha dasturlar 

mavjud. Ular yordamida foydalanuvchilar tomonidan iliq kutb olinadigan hamda 

keng yoritilgan video darslarni ishlab chiqishimiz mumkin. Foydalanuvchilarning 

bilish darajalari va ularning talablaridan kelib chiqqan holda video darslarni yaratish 

uchun dastur tanlaymiz. Biz ham bir qancha dasturlarni tahlil qilishni boshlaymiz. 

Quyida video darslar tayyorlash uchun qulay boʻlgan dasturlarning roʻyxatini 

keltirilgan. 

Dastur nomi Ishlab chiqaruvchi Qoʻllash tili 

SmartCapture DeskSoft English 

ActivePresenter BinaryNow, Inc. English, русский 

SMRecorder Video2Down English 

Weeny Free Video Recorder Weeny Software English 

PremierPro Adobe Koʻp tilli, va. русский 

Camtasia Studio TechSmith Corporation English 

Movavi Screen Capture Studio MOVAVI Koʻp tilli, va. русский 

Bandicam Bandisoft Koʻp tilli, va. русский 

Movavi - bu rus tilidagi video muharriri boʻlib, u juda sodda interfeysga ega 

boʻlib, yaxshi xususiyatlarga ega. 

Biz ushbu dasturni oʻrnatdik va batafsil oʻrganib chiqdik. Dasturdan 

izlanishda foydalanish 7 kun davom etadi. Keyin uni faollashtirish kerak.  

Batafsil oʻrganib chiqqandan soʻng, biz shunchaki videoni kesishga imkon 

beradigan oddiy dastur emasligini bilib olamiz. Movavi koʻplab afzalliklarga ega. 

Ularning asosiylari quyidagilarni oʻz ichiga oladi. 

Ushbu dastur 3D-ni qoʻllab-quvvatlaydi va bizga monitor ekranidan video 

olish imkonini beradi. 

Bu juda qulay “ish maydoni”ga ega. Ovozni qayta ishlash uchun audio 

muharririga kirishning hojati yoʻq, chunki ovoz alohida trekda namoyon boʻladi. 

SmartCapture - bu dastur foydalanuvchi interfeysi aniq va tushunarli hamda 

turli xil xususiyatlarga ega boʻlgan ekranni tasvirga olish dasturiy vositasidir. U 

toʻrtburchaklar shaklidagi ekran maydonlarini, butun ob‘ektlarni, qamrab olishi va 

videoga tanlangan standartga mos ravishda oʻz ishini olib boradi. Olingan videolarni 

juda osonlik bilan qisqartirish mumkin va rang chuqurligini istalgan qiymatga 

oʻzgartirish mumkin. videolarni ulashish, saqlash, buferga nusxalash, elektron 

pochta manziliga yoki istalgan video muharririga yuborish mumkin.  

Adobe Premiere Pro - Adobe Systems kompaniyasi mahsuloti boʻlib, 

dinamik tasvirlarni, videolarni tahrirlash, montaj qilish, kompozitsiya yaratish, 

muharrirlash, animatsion montajlar qilish, maxsus effektlar yaratish, video roliklarni 

rangi, yorqinligini moʻtadillashtirish va shunga oʻxshash illyuzion video roliklarni 

yaratish imkoniyatlariga ega boʻlgan dastur hisoblanadi. 

Adobe Premiere Pro dasturini ancha keng tarqalgan After Effects dasturi bilan 

qiyoslashadi. Adobe Premiere Pro dasturi After Effectsga oʻxshash boʻlsada, unga 

solishtirganda sifatli va keng imkoniyatlarni taqdim etadi. Undan tashqari shu 

vazifani bajarishga yordam beruvchi Photoshop dasturi esa statik tasvirlar ustida 

ishlaydigan kuchli vositalardan hisoblansada, Adobe Premiere Pro va After Effects 

dasturlari dinamik tasvirlar (kino, roliklar, videokliplar) bilan ishlash imkonini 

beradi. 

Hozirda bu dastur yordamida kliplar, animatsiyalar, reklama roliklari, 

televideniyada telekoʻrsatuvlar, kinolar, prezentasiyalar ishlanmoqda. Adobe 

Premiere Pro dasturi media trekli dastur hisoblanadi. Unda ham Adobe Photoshop 

kabi bir necha qatlamlar bilan ishlash mumkin. Bu qatlamlar turli rasm, musiqa, 

video, animatsiya, matn koʻrinishida boʻlishi mumkin. 

Ma’lumki, musiqasiz biror rolikni, videoni, kinoni tasavvur qilish qiyin. Har 

qanday professional studiya mehnat faoliyatida albatta biror musiqadan 

foydalaniladi. 

Adobe Premiere Pro dasturi imkoniyatlaridan eng muhimlari quyidagiсha 

keltirilgan: 

Mukammallashtirilgan foydalanuvchi interfeysi - Adobe Premiere Pro 

dasturini Adobe kompaniyasining videofragmentlarni qayta ishlash uchun 

moʻljallangan boshqa dasturlari bilan solishtirganda, interfeys va palitralardan 

foydalanish ancha qulay. Yangi interfeys ekran boʻshlig‘idan samarali foydalanishni 

ta’minlaydi va foydalanuvchi ishini osonlashtiradi. Dasturda ma’lum sinfdagi 

vazifalarni bajarish uchun oʻrnatilgan ishchi maydonlar orasida o‟tish mumkin. 

Animatsiyalarning yaxshilangan paradigmasi - Adobe Premiere Pro dasturi 

qatlamlarni animatsiyalash nuqtai-nazaridan bir qancha afzalliklarga ega, jumladan 

Graph Editor (Grafik muharrir) sohasini keltirish mumkin. Graph Editor montaj 

stolida grafika xossalarini sozlash imkonini beradi. Ushbu soha qatlam xususiyatini 

ko„rishning qulay va samarali usulini taqdim etadi va animatsiyalarni sozlashni 

osonlashtiradi. 

Kengaytirilgan eksport - Windows operasion tizimi uchun Adobe Premiere 

Pro dasturi Adobe Media Encoder mexanizmini taqdim etadiki, u AVI, FLV, H.264, 

264 Blu-Ray, MPEG2, MPEG2 Blu-Ray, MPEG2-DVD, MPEG4 formatlaridagi 

fayllarni eksport qilishni osonlashtiradi. Adobe Premiere Pro boshqa Adobe 

dasturlari bilan toʻliq bog‘lana olish imkoniga ham egadir. 

Premier Prodan boshqa yana bir qancha darsturlar videolar ustida ishlash 

imkonini beradi bular, DaVinci Resolve, Final Cut Pro, FilmoraPro, Shotcut, 

Camtasia Studio, KineMaster. 

Bularning bari yordamida biz video darslar yaratishimiz mumkin. Toʻg‘ri 

barcha dasturlarning oʻziga hosligi va oʻz imkoniyatlari bilan ajralib turadi. Lekin 

ularning orasida video darslar yaratishda eng ommobop boʻlib hisoblangan dastur 

bu Camtasia Studio dasturidir. Uning imkoniyatlari keng va interfeysi soddaligi 

bilan koʻplab foydalanuvchilar tomonidan ma’qullangan.  

Camtasia Studio dasturi – bu kompyuter monitori ekranidagi tasvirlarni yozib 

olish imkonini beruvchi juda ham qulay kuchli dastur hisoblanadi. Ushbu dastur 

yordamida biz ekrandagi jarayonlari oson tasvirga olishimiz, vebkameralar orqali 

videoga olishimiz, Power Point taqdimotlarini, hamda audio yozuvlarni yaratishimiz 

mumkin. Dastur videoni tahrirlash imkonini beradi: turli effektlar berish, toʻg‘rilash, 

ravshanlik, ularning oʻlchamlarini almashtirish, kerakli formatlarda saqlash va 

boshqalar.  

Camtasia Studio – video darsliklar, taqdimotlar va boshqa shunga oʻxshash 

kuzatuvchilarga namoyish etiladigan materiallar yaratish uchun moʻljallangan. 

Camtasia Studio dasturida monitor ekranidagilarni video tasvirga olishdan tashqari 

videoni tahrirlash imkoniyati ham mavjud. 

